
Bosna i Hercegovina 
Federacija Bosne i Hercegovine 
Srednjobosanski kanton/Kanton Središnja Bosna 
Kantonalno tužilaštvo Srednjobosanskog 
kantona/Kantonalno tužiteljstvo Središnja Bosna  

                             Travnik 

 
Broj, T06 0 KT 0034287 23 
Travnik, 27.10.2026.godine 

OPĆINSKI SUD U TRAVNIKU 
Sudiji za prethodno saslušanje  

Na osnovu člana 45. stav 2. tačka i) člana 241. Zakona o krivičnom postupku 
Federacije Bosne i Hercegovine, podižem slijedeću: 

                O P T U Ž N I C U 

 

Potvrđena dana 02.11.2026. godine 

Protiv: 
Denis Sujoldžić, osuđivan  

 
Po Rješenju Općinskog suda u Travniku nalazio se u pritvoru, da bi 
Rješenjem Općinskog suda u Travniku isti pritvor produžen za još dva 
mjeseca. 

Što je: 

1. U vremenskom periodu od 24.12.2021.godine do 28.09.2023.godine na 
području općine Travnik, u namjeri pribavljanja protupravne imovinske koristi,  
lažnim prikazivanjem činjenica doveo drugog u zabludu i time ga naveo da na 
štetu svoje imovine što učini, tako što se  oštećenom K.B. lažno predstavio 
kao advokat, te lažno prikazao da će ga zastupati kao punomoćnik pred 
Federalnim zavodom za PIO/MIO i pred nadležnim sudovima radi priznanja 
prava iz mirovinskog osiguranja, zahtijevajući od oštećenog da mu plati 
usluge zastupanja, na ime kojih usluga mu je oštećeni u više navrata, a na 
njegovo traženje, isplatio do sada utvrđenih  3.000,00 KM, te je izradio lažne 
javne isprave s ciljem da takve isprave upotrijebi kao prave i to: Presudu 
Vrhovnog suda Federacije Bosne i Hercegovine broj: ***** od 
24.12.2021.godine kojom žalbom se Berislavu Kikić iz Travnika priznaje 
pravo na starosnu penziju u visinu od 468,90 KM s početkom isplate od 
01.04.2022.godine, gdje je u potpisu navedena sudija sa nečitkim potpisom i 
nečitkim i nepoznatim žigom, a zatim Rješenje Federalnog zavoda za 

penziono i invalidsko osiguranje, Kantonalna administrativna služba Travnik 
broj: **** od 16.02.2023.godine kojim se B. K., rođen 06.12.1957.godine 
priznaje pravo na starosnu mirovinu počev od 01.04.2022.godine u iznosu od 
476,69 KM, koje Rješenje je doneseno od strane direktora Kantonalne 
administrativne službe Travnik , potpisano od strane nepoznate osobe bez 
ovjere Federalnog zavoda za penziono i invalidsko osiguranje sa nečitkim 
žigom, a zatim Rješenje Federalnog zavoda za penziono i invalidsko 
osiguranje broj: *** od 07.08.2023.godine koje se odnosni na odbacivanje 
žalbe Federalnog ministarstva financija Sarajevo i Federalnog ministarstva 
rada i socijalne skrbi Sarajevo, te se B.K. priznaje pravo na starosnu mirovinu 
počev od 01.04.2022.godine u iznosu od 642,40 KM, koje Rješenje je 
doneseno od strane v.d. ravnatelja Zavoda PIO/MIO potpisano od strane 
nepoznate osobe bez ovjere Federalnog zavoda za penzijsko i invalidsko 
osiguranje Sarajevo sa nečitkim žigom, zatim Obavijest Federalnog zavoda 
za penziono i invalidsko osiguranje, broj: *** OD 28.09.2023.godine kojim se 
B.K. priznaje pravo na starosnu penziju počev od 01.04.2022.godine u iznosu 
do 642,40 KM, te da će se izvršiti regresna isplata penzija za period od 
01.04.2022.godine do 21.09.2023.godine u ukupnom iznosu od 9.636,00 KM, 
te isplata sudskih troškova u iznosu do 1.780,00 KM, što ukupno iznosi 
11.416,00 KM, doneseno od strane Direktora PIO Sarajevo, potpisano od 
strane nepoznate osobe bez ovjere Federalnog zavoda za penzijsko i 
invalidsko osiguranje Sarajevo  sa nečitkim i nepoznatim žigom, iako 
osumnjičeni nije nikad pokrenuo postupak ostvarivanja prava na penziju,  
gdje je potom lažnim prikazivanjem da je presuda, rješenje i obavijest 
donesena od strane navedenog sudije i direktora, ista predao oštećenom  
B.K., održavajući ga u zabludi da je advokat i da ga je zastupao pred 
nadležnim organima, svjestan da su navedene javne isprave lažne, da nisu 
izdate od organa navedenih u istima kao izdavaoca i da se ne mogu provesti 
u postupku kod nadležnog suda i Federalnog zavoda za MIO/PIO, odnosno 
da B. K. kao oštećeni ne može ostvariti nikakva prava po istima i htijući to, na 
koji način je pribavio protivpravnu imovinsku korist od oko 3.000,00 KM. 
 

2. Tokom 9./10. mjeseca 2023.godine na području općine Travnik, u namjeri 
pribavljanja protupravne imovinske koristi,  lažnim prikazivanjem činjenica 
doveo drugog u zabludu i time ga naveo da na štetu svoje imovine što učini, 
tako što se  oštećenom I.J. lažno predstavio kao advokat, te lažno prikazao 
da će ga zastupati kao punomoćnik pred Općinskim sudom Travnik, 
zahtijevajući od oštećenog da mu plati usluge zastupanja, na ime kojih usluga 
mu je oštećeni u više navrata, a na njegovo traženje, isplatio iznos od 
40.862,00 KM, iako je bio svjestan da se lažno predstavlja kao advokat i da 
dovodi u zabludu oštećenog i htijući to, nakon čega je izradio lažne javne 
isprave s ciljem da takve isprave upotrijebi kao prave i to: Rješenje Općinskog 
suda Travnik broj: *** od dana 04.09.2023.godine koje se odnosi na izvršni 
postupak tražitelja izvršenja J.I., iz Novog Travnika protiv izvršenika S.S. iz 

Travnika, a radi naplate novčanog potraživanja v.s. 18.780,00 KM kojim 
rješenjem je predmet dosuda garaže u površini od 20 m2, koja se nalazi u 
Travniku u sastavu zgrade Eskimo S 2, koje rješenje je doneseno od strane 
sudije Općinskog suda Travnika, a nakon toga Rješenje Općinskog suda 
Travnik broj: *** od dana 02.10.2023.godine koje se odnosi na izvršni 
postupak tražitelja izvršenja J. I. iz Novog Travnika protiv izvršenika S.S. iz 
Travnika, a radi naplate novčanog potraživanja v.s. 84.680,00 KM kojim 
rješenjem je predmet dosuda stana u površini od 57 m2, koji se nalazi u 
Travniku u sastavu zgrade Eskimo S 2, koje rješenje je doneseno od strane 
sudije Općinskog suda Travnika Jasmine Tahirović, potpisano od strane 
nepoznate osobe bez ovjere Suda sa nečitkim žigom Zemljišno knjižnog 
ureda Općinskog suda u Travniku i  Rješenje Općinskog suda Travnik broj: 
*** od dana 02.10.2023.godine koje se odnosi na izvršni postupak tražitelja 
izvršenja J. I. iz Novog Travnika protiv izvršenika S. S. iz Travnika a radi 
naplate novčanog potraživanja v.s. 84.680,00 KM kojim rješenjem je predmet 
dosuda dvije garaže u ukupnoj površini od 40 m2, koje se nalaze u Travniku u 
sastavu zgrade Eskimo S 2, koje rješenje je doneseno od strane sudije 
Općinskog suda Travnika Jasmine Tahirović, potpisano od strane nepoznate 
osobe bez ovjere Suda sa nečitkim žigom Zemljišno knjižnog ureda 
Općinskog suda u Travniku, zatim Presudu Općinskog suda u Travniku broj 
*** od dana 25.10.2021 godine koja se odnosi na parnični predmet i kojom je 
naloženo tuženoj Općini Novi Travnik da na ime otpremnine I.J. isplati iznos 
od 4.000,00 KM sa sudskim troškovima i koja presuda nije potpisana od 
sudije, ali se na istoj nalazi pečat Općinskog suda u Travniku, zatim Rješenje 
Kantonalnog poreznog ureda Novi Travnik, ispostava Novi Travnik broj *** od 
04.09.2023 godine, a koje se rješenje odnosi na uknjižbu prava vlasništva na 
garaži u Novom Travniku sa nečitkim potpisom v.d. direktora i Rješenje 
Općinskog suda u Lukavcu broj **** od 26.09.2023 godine, a koje rješenje se 
odnosi na dosudu stana tražitelju izvršenja J. I., a koji stan se nalazi u 
Lukavcu u zgradi Lucijana B1, gdje je u potpisu naveden sudija F.M. sa 
nečitkim potpisom i nečitkim i nepoznatim žigom, gdje je potom lažnim 
prikazivanjem da su ta rješenja i presuda donesena od strane navedenih 
sudija, ista predao oštećenom J. I. lično u njegovoj kući u Novom Travniku, 
održavajući ga u zabludi da je advokat i da ga je zastupao pred nadležnim 
sudovima, svjestan da su navedene javne isprave lažne, da nisu izdate od 
organa navedenih u istima kao izdavaoca i da se ne mogu provesti u 
postupku kod nadležnog suda, odnosno da J.I. kao oštećeni ne može ostvariti 
nikakva prava po istima i htijući to, na koji način je pribavio protivpravnu 
imovinsku korist od 40.862,00 KM. 

Dakle,  neovlašteno s ciljem da sebi pribavi protupravnu imovinsku korist izradio 
lažnu ispravu i istu upotrijebio kao pravu, a nakon toga lažnim prikazivanjem 
činjenica drugog doveo u zabludu i naveo ga da na štetu svoje imovine isto učini. 

Čime je počinio produženo krivično djelo Prijevare iz člana 294 stav 2 KZ F BiH, 
u sticaju sa produženim krivičnim djelom Krivotvorenje isprave iz člana 373 stav 
2. u vezi sa stavom 1. KZ FBIH, a sve u vezi sa članom  54. i 55. istog zakona. 

 
Na osnovu člana 114. KZ F BiH Tužilaštvo predlaže da se od optuženog 
oduzme protupravna imovinska korist pribavljena krivičnim djelom u 
iznosu od 43.862,00 KM. 

 
KANTONALNI TUŽILAC 
             

 
Poštovani predstavnici medija, molimo Vas da prilikom prenošenja vijesti 
imate u vidu da osobe na koje se odnose vijesti i informacije iz 
Kantonalnog tužilaštva Travnik, imaju status osumnjičenih ili optuženih 
osoba. Podsjećamo na načelo presumpcije nevinosti koje definiše da se 
niko ne može smatrati krivim dok mu se krivica ne dokaže pravosnažnom 
presudom 

 

 


